
Mama Matȟóla kiŋ wayúškehaŋpi naíŋš thiyóle ománipi čháŋna, táku tókȟa 
tȟaŋíŋ šni.

Brother Itóǧiŋ hayápi wéč’uŋ wačhíŋ, lé Itóǧiŋ Kitȟúŋpi kiŋ líla wókȟokpȟekiŋ kte.

Sister Líla oíyokiphi kta čha, ... Lizzie u-áwapȟe.

Brother Wašté, ... Freddie iŋš-eyá ú kte.

Sister Wímahel iyáye kiŋ uŋyíŋ kte.

Brother Oháŋ, Waskúyeča óta pahí uŋkómani kte.

Brother/Sister [okíniyaŋpi]

Brother Éyaš thiwáhe waŋží él uŋyíŋ kte šni.

Brother Hi-Čhóla Wíŋ thí él.

Brother Haŋhépi čháŋ wíčahiŋte akáŋyaŋg kiŋyáŋ kéyapi.

Sister Waȟmúǧa káǧa kéyapi.

Brother Freddie heyé, Lenny okíyakiŋ na wíŋyaŋ kiŋ hé matȟó čhiŋčála kiŋ kiíŋyaŋ 
wičhákaǧe.

Sister Kiíŋyaŋ?

Brother Háŋ, ... íŋyaŋ.

Brother/Sister [šičáhowayapi]

Brother/Sister [šičáhowayapi]

Mama Waná waglí kštó, ... waglí kštó.

Brother/Sister [naȟmá iȟát’api]

Mama Mišnála lél maŋké s’eléčheča

Sister [Yá!]

Mama Huŋhí, itóǧiŋ hayápi kiŋ hená líla wókȟokpȟeke.

Brother [ȟló]

Mama Líla yuš’íŋyemayayapi na tȟaŋságt’emayayaŋpi.

Brother [ȟló]

Sister Waskúyeča etáŋ ayágli he?

Mama Waskúyeča kiŋ hená ičúpi šni ye. Haŋhépi kiŋ wičhúŋk’upi kte.

Brother Tókša waskúyeča óta uŋk’úpi kte.

Brother Táku?

Sister Táku?

Papa [čhaŋyáŋke]

Brother/Sister [okíniyaŋpi]



Papa Haúŋ, tágni waŋbláke šni.

Papa Haúŋ

Brother Até?

Sister Híiiiii, niyé kštó.

Papa Miyé čha yuš’íŋyečhiyapi.

Sister Háŋ, yuš’íŋyeuŋyayapi kštó.

Mama Nignáyaŋpi okíhipi čha waná slolwáye.

Sister Hé táku kȟápi he?

Mama Íŋše táku tókȟa owáŋyaŋke éyaš uŋgná héčhetu šni.

Brother Enána uŋyíŋ kte.

Sister Lé thiwáhe kiŋ waskúyeča ǧuǧúyapi wičhák’upi s’a.

Brother Mmmmm … Hená líla waštéwalake.

Mama Táku tókȟanuŋpi he?

Brother Očháŋkuye owápi héčha.

Sister Tuktél uŋyáŋpi kte kiŋ iwáŋuŋyaŋkapi.

Brother Tȟokéya Wóžu Ben thí él, naháŋ Matȟó Ȟóta Wíŋ thí él, eyášna aǧúyapi 
skúyela káǧe.



Sister Naháŋ Waúŋspekhiya Wíŋ thí él, líla wawíčhak’u.

Brother Nakúŋ Matȟó Waphíya thí él uŋyáŋpi kte, wičhózani wóyute wičhák’u 
éyaš.

Sister Uŋkígluonihaŋpi.

Mama [iȟát’e]

Sister Naháŋ Uŋčí na Lalá thípi él, líla waskúyeča óta uŋkíčiyuhapi.

Mama Hmm, Hi-Čhóla Wíŋ thí kiŋ éyaktuŋžapi s’elé.

Brother Háŋ, ečhákel héčhuŋk’uŋpi.

Mama Ečhákel? ... Tákuwe?

Brother Wíȟmuŋǧe čha hé uŋ.

Mama Tuwále! Líla wačháŋtognakiŋ na waštéčake.

Brother Hi-Čhóla Wíŋ, očháŋku škópa ogná thí, hé Hi-Čhóla Wíŋ é čha wakȟé.

Mama Háŋ, tuwé čha yakȟé kiŋ slolwáye, kičhí waúŋkayeǧepi. Líla waštéčakiŋ na 
wawókiye.

Brother Toháŋyaŋ íŋyaŋ ničáǧe šni heháŋyaŋ.

Mama Aŋpéhaŋ waŋbláke. Waskúyeča óta káǧe. Takómni Hi-Čhóla Wíŋ thí kiŋ 
ektá lápi kta iyéčheča.

Mama Owáŋyaŋke kiŋ ečéla uŋ wačhét’uŋglapi šni ye.



Sister Čha hél uŋyáŋpi kta he?

Brother Séče, niyé katóto wo. Čhaŋkú aglágla ačhípȟe kte.

Sister Hiyá!

Brother/Sister [iȟát’api]

Sister Hiyú we, Lizzy.

Lizzy/Sister      [iȟát’api]

Lizzy Waskúyeča nitȟáwa kiŋ blašpá wačhíŋ.

Papa Kiksúya po, ... khiyéla ophíič’iya po.

Mama Na yaglípi šni haŋní waskúyeča glútapi šni ye.

Papa Na iyókiphiič’iya po.

All Oháŋ!

Brother Líla wóuŋkinipi kte iŋčhéye.

Freddie Slolwáye, aȟčó mastáke.

Lizzy Lé iyótaŋ waúŋkičupi.

Freddie Haúŋ, ... wáŋ lé, uŋhípe ló.

Brother Hi-Čhóla Wíŋ thí él.

Lizzy Wíȟmuŋǧe waŋží kiŋyáŋ čha waŋlákapi he?



Bullies [čhaŋyáŋkapi]

All [šičáhowayapi]

Bullies [iȟát’api]

Too Tall Waŋyáŋka po, matȟó čhiŋčála itóǧiŋ kitȟúŋpi. Wa! Itóǧiŋ hayápi kiŋ 
iyúha waŋyáŋka po.

Smirk Waŋyáŋka yo, hé iyótaŋ wókȟokpȟeya iglúze.

Skuzz Na hé iyótaŋ mniwátu wókȟokpȟeke. ... Wáŋ k'éya, ... hé matȟóla.

Bullies [iȟát’api]

Brother Na níš, nitákupi he? ... Ištá Ȟmiŋȟmíŋ na Pȟasú Škópa?

Cubs [iȟát’api]

Smirk Pȟasú Škópa niyé.

Skuzz Čha níš Ȟmiŋȟmíŋ niyé.

Smirk Hiyá, hé niyé.

Too Tall Iníla!

Brother Čha wóškehaŋ omáyanipi he?

Too Tall Hiyá, itéšniyaŋ wayúškehaŋ oíyokiphi uŋyúhapi kte.

Skuzz Wayúškehaŋpi kiŋ hé héktakiya uŋkáǧapi kte.



Too Tall Héčhetu. ... Tȟokéya Hi-Čhóla Wíŋ thí kiŋ uŋyúškehaŋpi kte ló.

Bullies [iȟát’api]

Lizzy Wakȟóyakipȟapi šni he?

Skuzz Hiyá, tákuni kȟoúŋkpȟapi šni.

Brother Lučháŋzekapi šni haŋní, wóuŋkinipi kta he?

Freddie Táku, hél thimá uŋyáŋpi kta hwo?

Lizzy Itéšniyaŋ héčhaŋnipi he?

Brother Hi-Čhóla Wíŋ líla waštéčaka, Iná kéye.

Sister Iyótaŋ waskúyeča uŋkíčiyuhapi.

Too Tall Iyótaŋ waskúyeča? Léčhetu kte. Tȟokéya wakátoto kte, héčhel tókȟa šni 
kiŋ slolyáyapi kte.

Brother Oháŋ, wašté kte.

Sister Oháŋ.

Lizzy Wašté kte.

Too Tall Wáŋča yéš eyá tȟokéya takúŋl uŋyútapi kte. Héčhetu hwo, hokšílapi?

Smirk/Skuzz Héčhetu.

Too Tall [huh?]



Hi-Čhóla Wíŋ [wókȟokpȟeya iȟát’e]

All [šičáhowayapi]

Too Tall Napȟá po!

Sister [okíniya]

Lizzy Hi-Čhóla Wíŋ é kštó!

Freddie/Brother [okíniyaŋpi]

Sister Khigléuŋkiyapi kte!

All [šičáhowayapi]

Brother Táku?

Brother Tȟaŋkší? ... Lizzy? ... Freddie? ... Tuwé ȟčiŋ?

Brother [okíniya]

Brother Lél úŋpi itéke ló!

Brother Haúŋ! ... [okíniya] ... Hoští! ... Wíȟmuŋǧe uŋ hé Lizzy yuíŋyaŋ!

Hi-Čhóla Wíŋ    Taŋyáŋ yahípi kštó. [iȟát’e] ... Éna amápȟe pe, wáŋčag waglí kte 
kštó. [iȟát’e]

Brother Háuŋ, itéšniyaŋ wíȟmuŋǧe héčha yeló. ... Wičhábluškiŋ kte ló.

Freddie Ówaŋyaŋg wašté yeló.



Sister Iktómi othí hená itéšniyaŋ s’eléčheča.

Freddie Wáŋ, yahí yeló!

Sister Thibló.

Brother Ináȟni po, ožáŋžaŋglepi etáŋhaŋ uŋkhínapȟapi kte!

Sister Hiyá, tókȟa šni.

Freddie Híŋyaŋka po. Waskúyeča etáŋ uŋk’úpi kte.

Brother Wíȟmuŋǧe uŋ hé niȟmúŋǧapi he?

Lizzy Nakúŋ oíheye kiŋ yuphíya kíčhaǧe. Waŋlákapi kta tkȟá.

Brother Lizzy … niíŋyaŋ šni.

Lizzy [iȟát’e]

Lizzy Taŋyáŋ omáyakilake.

Sister [iȟát’e] Héčhetu šni. ... Hi-Čhóla Wíŋ líla waštéčake, Iná wičákȟe.

Sister Hiyú we. Iná wíȟmuŋǧe waŋžíni kičhí maškéyiŋ kte šni.

Brother Hmmmm…Wičáyakȟe ló.

Hi-Čhóla Wíŋ Wáŋ lé wáŋ, ... tȟaspáŋ skúyeyapi.

Lizzy Philámayaye.



Sister Tȟaspáŋ skúyeyapi!

Hi-Čhóla Wíŋ Yahí waŋčhíyaŋke šni. Éyaš taŋyáŋ yahí kštó.

Brother Háŋ, ... íŋska, ... wáȟ’ayetȟuŋpi kiŋ waštéwalake ló.

Hi-Čhóla Wíŋ Itóǧiŋ Hayápi Kitȟúŋpi kiŋ líla waštéwalake.

Hi-Čhóla Wíŋ Na nakúŋ wókȟokpȟeyakel waáȟ’ayetȟuŋ awáštewalake.

Hi-Čhóla Wíŋ Wašté kštó. Akhé itóǧiŋ kitȟúŋ akhé húŋȟ hípi.

Hi-Čhóla Wíŋ Tókhe … tuwéni šni so?

Brother Kaná waskúyeča hiyóhipi šni. Wayúškehaŋpi kta čha hípi.

Hi-Čhóla Wíŋ Awábleze. Na miglúwiŋyeya kštó. Yuš’íŋyewičhawayiŋ kte.

Too Tall Waktá po! Haúŋ! Haúŋ! Haúŋ!

Smirk Napȟá po!

Skuzz Uŋkóyuspapi kte ló!

Hi-Čhóla Wíŋ/Cubs [iȟát’api]

Brother Héčhel iglúš’iŋyayapi kte!

Lizzy Éyaš héktakiya kúpi.

Hi-Čhóla Wíŋ Akhé húŋȟ čhíŋpi séče.

Too Tall Wanáǧi!



Bullies [šičáhowayapi]

Cubs [iȟát’api]

Hi-Čhóla Wíŋ Čha tók, tȟuŋšká, eháke wičháluškehaŋ yačhíŋ he?

Brother Oháŋ.

Hi-Čhóla Wíŋ Lé paíle na waŋyáŋka ye.

Brother Záptaŋ, tópa, yámni, núŋpa, wáŋči.

Skuzz Lé heháŋyaŋ oíyokiphi kéčhaŋmi šni.

Bullies [šičáhowayapi]

Too Tall Letáŋhaŋ uŋkhíyaglapi kte!

Bullies [šičáhowayapi]

Hi-Čhóla Wíŋ/Cubs [iȟát’api]

Too Tall [šičáhowaye]

Hi-Čhóla Wíŋ Šičáya, otáŋyaŋkel hípi šni.

Brother Táku wašté čha kašnápi.

Sister Ičínuŋpa kiŋ waskúyeča ečéla lá ú pe.

Brother Lé haŋhépi kiŋ taŋyáŋ wóuŋkini yeló.



Papa Čha tuwá tȟaspáŋ skúyela kiŋ lená nič’úpi hwo?

Brother Hi-Čhóla Wíŋ

Papa Hi-Čhóla Wíŋ? ... Wíŋyaŋ wókȟokpȟeke waŋ očháŋku škópa él thí kiŋ hé?

Sister Itéšniyaŋ, líla waštéčake. ... owáŋyaŋke ečéla uŋ wačhét’uŋglapi šni ye.

Papa Wičáyakȟe.

Brother Ták tókȟanuŋ hwo, Até?

Papa Naháŋȟčiŋ makáŋ šni čha uŋgná Hi-Čhóla Wíŋ tȟaspáŋ skúyela etáŋ akáb 
yuhá séče.

All [iȟát’api]

Mama Wičháȟča!


